
	8. Pamprosesong Tanong:
1. Anong  kaganapan ang
ipinakikita sa bawat larawan?
2. Bakit mahalaga ang
globalisasyon?
3. Paano nito naaapektuhan
ang bawat isa?
 


	9. Aralin 1
Ang Globalisasyon
  


	10. Layunin
Pagkatapos ng araling  ito, ang mga mag-aaral ay inaasahang
naipaliliwanag ang konsepto ng globalisasyon at
naipaliliwanag ang pangkasaysayan, pampulitika, pang-
ekonomiya, at sosyo-kultural na pinagmulan ng
globalisasyon, na may tuon sa:
● kahulugan ng globalisasyon;
● palatandaan ng globalisasyon; at
● pinagmulan ng globalisasyon.
 


	11. Mahahalagang Tanong
Sa araling  ito ay sasagutin natin ang sumusunod na tanong:
● Ano ang konsepto ng globalisasyon?
● Bakit mahalagang malaman ang kaligiran o background
ng globalisasyon?
● Paano naaapektuhan ng globalisasyon ang personal na
buhay ng bawat indibiduwal?
 



	13. Ang Kahulugan ng  Globalisasyon
May malawak na kahulugan ang
globalisasyon at ito ay ang sumusunod:
• isang proseso ng interaksiyon at
integrasyon ng mga tao, kompanya, at
pamahalaan ng iba’t ibang bansa o estado;
 


	14. • prosesong udyok  ng pandaigdigang
kalakalan at pamumuhunan sa tulong ng
kaalamang panteknolohiya; at
• prosesong may epekto sa kapaligiran, sa
kultura, sa sistemang pulitikal, sa pagsulong
ng ekonomiya at kaunlaran, sa kagalingan ng
mga tao sa mga pandaigdigang komunidad.
 


	15. Ang globalisasyon ay  proseso ng
mabilisang pagdaloy o paggalaw ng mga
tao, bagay, impormasyon at produkto sa
iba’t-ibang direksiyon na nararanasan sa
iba’t-ibang panig ng daigdig. (Ritzer, 2011)
Sinasalamin nito ang makabagong
mekanismo upang higit na mapabilis ng tao
ang ugnayan sa bawat isa.
 


	16. Makikita sa graphic  organizer ang ilan sa mga
palatandaan ng bagong mukha ng globalisasyon.
 


	17. Ayon kay Thomas  Friedman, ang bagong
mukha ng globalisasyon ay mas malaganap,
mas mabilis, mas mura, at mas komplikado.
Bagama’t may iba’t ibang interpretasyon ng
konsepto ng globalisasyon, nagkakasundo
ang mga dalubhasa na palalim nang palalim
ang mga epekto nito sa mga bansa
 


	18. Pinagmulan ng Globalisasyon
Ayon  kay Andre Gunder Frank, nagsimula
ang globalisasyon noon pang panahon ng
mga unang sibilisasyon (Frank at Gills,
1992). Ayon sa mga historyador, ang
globalisasyon ay nagsimula sa oras na
naglakad palabas ng Aprika ang mga
sinaunang tao.
 


	19. Ang patuloy na  pag-usbong ng sibilisasyon,
kasama na ang mga mekanismo ng
pamumuhay, teknolohiya, kultura, at sistema
ng pamumuhay ay mga salik na nabuo dahil
sa patuloy na paggawa ng mga tao. Kung
ating iisipin, mauunawaan natin na ang
pamumuhay na ating natatamasa sa
kasalukuyan ay produkto ng globalisasyon.
 


	20. Sa kabilang banda,  ang globalisasyon ay
pinaniniwalaang may anim na ‘wave’ o
epoch o panahon na siyang binigyang-diin
ni Therborn (2005). Para sa kanya, may
tiyak na simula ang globalisasyon at ito’y
makikita sa talahanayan na nasa kasunod
na pahina.
 


	21. Panahon Katangian
Ika-4 hanggang  ika-5 siglo
(4th-5th Century)
Globalisasyon ng Relihiyon
(Pagkalat ng Islam at
Kristiyanismo)
Huling bahagi ng ika-15 siglo
(late 15th century)
Pananakop ng mga Europeo
Huling bahagi ng ika-18 siglo
hanggang unang bahagi ng
ika-19 na siglo( late 18th-
early 19th century)
Digmaan sa pagitan ng mga
bansa sa Europa na
nagbigay-daan sa
globalisasyon
 


	22. Talahanayan na nagpapakita  ng anim na panahon o epoch ng globalisasyon (Therborn, 2005)
 


	23. Pinagmulan ng Globalisasyon
  


	24. Pampulitika
Pinangangatawanan ng mga  mananaliksik na ang
ika-20 dantaon hanggang kasalukuyan ang mga
dekada ng maigting na globalisasyon sa pulitika.
Ayon kay Berger (2000), sa mga panahong ito,
malaki ang inilago ng daloy ng kapital, palitan ng
pera, at paglipat ng mga manggagawa.
 


	25. Sosyo-kultural
Ayon kay Yang  (2010), ang globalisasyon ay
daan sa pagbuo ng global interests o mga
magkakatulad na interes ng mga
indibiduwal, ng mga bansa, at
ng mga ugnayan ng dalawa.
 


	26. Maaring halimbawa ng  global interests ay ang
pagkakaroon ng mga karapatan. Bagama’t
maraming pagkakaiba, pare-parehong may ideya
ng karapatan ang mga indibiduwal,
korporasyon, pamahalaan, at
grupo ng mga bansa.
 



	28. Ekonomiya
Isang mahalagang salik  na nakaimpluwensiya sa
pag-usbong ng globalisasyon ang ekonomiya.
Kung babalikan natin ang ating kasaysayan,
maaalala natin na minsan nang nag-pokus ang
mga bansa sa pagpapaunlad ng kapangyarihan
at kakayahang pang-ekonomiya nito.
 


	29. Sa Europa, nauso  ang kaisipang merkantilismo
na nag-udyok sa maraming bansa na pumasok
sa “panahon ng paggalugad” upang tuluyang
palakihin ang kani-kaniyang imperyo.
 


	30. Bunga ng makabagong  teknolohiya at kaalaman,
mas mabilis at mas mainam na ang sistemang
pang-ekonomiya at sistemang pangkalakalan na
ginagamit sa kasalukuyan. Makikita ito sa bilis na
pagpalit ng mga produkto sa pagitan ng mga
bansang magkakalayo. Sa ngayon, maaaring nang
bumili ng mga gamit mula sa ibang bansa gamit
ang internet at inaasahang darating ito sa loob ng
dalawan hanggang tatlong linggo.
 


	31. “Maaring manganib ang  identidad
o pagkakakilanlan ng bawat
isa/bansa sa globalisasyon.”
 


	32. Pagpapahalaga
1. Sa iyong  palagay ang globalisasyon
ba ay tungo sa pagbuti ng mga tao?
Bakit?
 


	33. Inaasahang Pag-unawa
● Ang  globalisasyon ay isang proseso ng interaksiyon at
integrasyon ng mga tao, kompanya, at pamahalaan ng
iba’t ibang bansa o estado.
● Higit na mauunawaan ang konsepto at landas na
tatahakin nito kung alam natin ang kaligiran o
background ng globalisasyon
● Ramdam ng bawat isa ang mas madali o mas mabilis
na interaksiyon saanmang panig ng mundo.
 


	34. Paglalagom
Ang globalisasyon ay  prosesong udyok ng
pandaigdigang kalakalan at pamumuhunan sa
tulong ng kaalamang panteknolohiya.
.
Nagkakasundo ang mga dalubhasa na palalim nang
palalim ang mga epekto ng globalisasyon sa mga
bansa.
1
2
 


	35. Paglalagom
Ang globalisasyon ay  daan sa pagbuo ng
magkakatulad na interes ng mga indibiduwal, ng
mga bansa, at ng buong mundo.
.
3
 


	36. Panuto: Tukuyin ang  iba’t ibang katangian ng
globalisasyon. Ilagay ang sagot sa mga patlang na
nakapalibot sa globo. Piliin ang iyong mga sagot
mula sa kahon.
 



	38. Kasunduan
Ano ang mga  pangunahing institusyong
nagsusulong ng globalisasyon?
 


	39. Kasunduan

